
Tripurasundari Pushpanjali StavaH

ತ್ರಿಪುರಸುಂದರೀಪುಷ್ಪಾಂಜಲಿಸ್ತವಃ

ಶ್ರೀಗಣೇಶಾಯ ನಮಃ .
ಓಂ ಕ ಏ ಈ ಲ ಹ್ರೀಂ ಹ ಸ ಕ ಹ ಲ ಹ್ರೀಂ ಸ ಕ ಲ ಹ್ರೀಂ ಶ್ರೀಂ .

ಕಲ್ಯಾಣದಾತ್ರಿ ಕಮನೀಯತನೂಲತೇ ತ್ವಾಂ
ಕಂ ಚಾಪಿ ಕಾಲಮನುಚಿಂತ್ಯ ಹೃದಾಬ್ಜಮಧ್ಯೇ .

ಕಾಮಂ ಪ್ರಹರ್ಷಭರಿತೇನ ಮಯಾ ತವಾದ್ಯ
ಪುಷ್ಪಾಂಜಲಿಶ್ಚರಣಯೋರಯಮಂಬ ಕೀರ್ಣಃ .. 1..
ಏತನ್ಮದೀಯಸುಕೃತ್ತಂ ಪರಮಂ ಪುರಾಣಂ
ಯತ್ತ್ವಾಮಹಂ ಪ್ರತಿದಿನಂ ಮನಸಾ ಭಜಾಮಿ .

ಸಾಕ್ಷಾತ್ಕೃತೇನ ತವ ರೂಪಮನೇನ ಚಾದ್ಯ
ಪುಷ್ಪಾಂಜಲಿಶ್ಚರಣಯೋರಯಮಂಬ ಕೀರ್ಣಃ .. 2..
ಈಶಾದಿದೇವಮಹನೀಯಮಹಾನುಭಾವೇ
ದೀನಂ ತ್ವಿಮಂ ಭವಭಯೇನ ಪರಿಸ್ಫುರಂತಂ .

ದೀನಾರ್ತಿಹರ್ತ್ರಿ ದಯಯಾ ಪರಿಪಾಲಯಾಶು
ಪುಷ್ಪಾಂಜಲಿಶ್ಚರಣಯೋರಯಮಂಬ ಕೀರ್ಣಃ .. 3..
ಲಜ್ಜಾಂ ವಿಹಾಯ ಬಹುಧಾ ಬಹವೋಽಪಿ ದೇವಾಃ
ಸಂಪೂಜಿತಾ ಜಡಧಿಯಾ ನತು ಕೋಽಪಿ ದೃಷ್ಟಃ .
ಲಬ್ಧಂ ತವೈವ ರಮಣೀಯವಪುರ್ದೃಶಾ ಮೇ
ಪುಷ್ಪಾಂಜಲಿಶ್ಚರಣಯೋರಯಮಂಬ ಕೀರ್ಣಃ .. 4..
ಹ್ರೀಂಕಾರಮಂತ್ರನಿಲಯೇ ಬಹುಶೋ ಭವಾಬ್ಧೌ
ಮಗ್ನಃ ಪರಂ ತು ನ ಕದಾಪಿ ಗತೋಽಸ್ಮಿ ಪಾರಂ .

ತತ್ತಾರಣೇ ನಿಪುಣಯೋಸ್ತ್ರಿಪುರೇ ಮಯಾದ್ಯ
ಪುಷ್ಪಾಂಜಲಿಶ್ಚರಣಯೋರಯಮಂಬ ಕೀರ್ಣಃ .. 5..
ಹಸ್ತೇಷು ಪಾಶಮಹನೀಯಸಿತೇಕ್ಷುಚಾಪೇ
ಪುಷ್ಪಾಸ್ತ್ರಮಂಕುಶವರಂ ಲಲಿತಂ ದಧಾನೇ .

ಹೇಮಾದ್ರಿತುಂಗತರಶೃಂಗನಿವಾಸಶೀಲೇ
ಪುಷ್ಪಾಂಜಲಿಶ್ಚರಣಯೋರಯಮಂಬ ಕೀರ್ಣಃ .. 6..

ಸರ್ವೇಷು ದೇವಿ ಸಮಯೇಷು ಗತಿಸ್ತ್ವಮೇವ
ನಾನ್ಯಂ ಕದಾಪಿ ಮನಸಾ ಸಮನುಸ್ಮರಾಮಿ .

ಸರ್ವತ್ರ ರೂಪಮತುಲಂ ತವ ಪಶ್ಯತಾದ್ಯ
ಪುಷ್ಪಾಂಜಲಿಶ್ಚರಣಯೋರಯಮಂಬ ಕೀರ್ಣಃ .. 7..
ಕಸ್ತೇ ಪುರೇಶಿ ವಿಧಿವತ್ತು ಸಮರ್ಹಣಾಯಾಂ
ಶಕ್ತಃ ಸಮಸ್ತಪರಿವರ್ಹಯುತೋಽಪಿ ಧೀಮಾನ್ .

ಹೃತ್ಪಂಕಜೇನ ಭವತೀಂ ಭಜತಾ ಮಯಾದ್ಯ
ಪುಷ್ಪಾಂಜಲಿಶ್ಚರಣಯೋರಯಮಂಬ ಕೀರ್ಣಃ .. 8..
ಹಂತಾತಿಸ್ಥಭವಪಾವಕಶೋಷಿತೇನ
ಕುತ್ರಾಪ್ಯಲಬ್ಧಶರಣೇನ ಸರೋಜವಕ್ತ್ರೇ .

ಅಂತೇ ಮಯಾತ್ರಭವತೀಂ ಶರಣಂ ಗತೇನ
ಪುಷ್ಪಾಂಜಲಿಶ್ಚರಣಯೋರಯಮಂಬ ಕೀರ್ಣಃ .. 9..
ಲಕ್ಷ್ಯಾಸಿ ದೇವಿ ಬಹುಜನ್ಮತಪೋಬಲೇನ
ಲಕ್ಷ್ಮೀಶಧಾತೃಪರಿಪೂಜ್ಯಪದಾಸ್ತುಜಾತೇ .

ಆಲಕ್ಷ್ಯ ರೂಪಮರುಣಂ ತವ ವಿಸ್ಮಿತೇನ
ಪುಷ್ಪಾಂಜಲಿಶ್ಚರಣಯೋರಯಮಂಬ ಕೀರ್ಣಃ .. 10..
ಹ್ರೀಂಕಾರಮೇವ ಶರಣಂ ಜಗತಾಂ ವದಂತಿ
ಹ್ರೀಂಕಾರಮೇವ ಪರಮಂ ಭುವನೇ ರಹಸ್ಯಂ .

ಹ್ರೀಂಕಾರಮೇವ ಸತತಂ ಸ್ಮರತಾ ಮಯಾದ್ಯ
ಪುಷ್ಪಾಂಜಲಿಶ್ಚರಣಯೋರಯಮಂಬ ಕೀರ್ಣಃ .. 11..
ಸರ್ವಸ್ಯ ದೇವಿ ಭುವನಸ್ಯ ನಿದಾನಭೂತಾ
ತ್ವಯ್ಯೇವ ಸರ್ವಮನಘೇ ವಿಲಯಂ ಗತಂ ಸ್ಯಾತ್ .

ಸಂಚಿಂತ್ಯ ಚೈತದಧುನಾ ತ್ರಿಪುರೇ ಮಯಾ ತೇ
ಪುಷ್ಪಾಂಜಲಿಶ್ಚರಣಯೋರಮಂಬ ಕೀರ್ಣಃ .. 12..
ಕಶ್ಚಿದ್ಯದಾ ಭವನಿಹಂತ್ರಿ ವಿಚಿಂತಯೇತ್ತ್ವಾಂ
ದೀನಂ ತದೈವ ಹಿ ಕಟಾಕ್ಷಯಸೇ ದೃಶಾ ತ್ವಂ .

ಏವಂ ವಿಚಿಂತ್ಯ ಭವತೀಂ ಸ್ಮರತಾ ಮಯಾದ್ಯ
ಯುಷ್ಪಾಂಜಲಿಶ್ಚರಣಯೋರಮಂಬ ಕೀರ್ಣಃ .. 13..
ಲಬ್ಧ್ವಾ ತ್ವದೀಯಚರಣಾಂಧುಜಮಂಬ
ಜಂತುರ್ನಾವರ್ತತೇ ಪುನರಪಿ ಪ್ರಭವಾಯ ಲೋಕೇ .

ವೇದೋಕ್ತಿಮೇವಮಸಕೃತ್ಸ್ಮರತಾ ಮಯಾದ್ಯ

ಪುಷ್ಪಾಲಿಶ್ಚರಣಯೋರಯಮಂಬ ಕೀರ್ಣಃ .. 14..
ಹ್ರೀಂಕಾರಮೇವ ಜಪತಾಂ ಪ್ರತಿವಾಸರಂ ಚ
ಹ್ರೀಂಕಾರಮೇವ ಭಜತಾಂ ಸಕಲೇಷ್ಟಸಿದ್ಧ್ಯೈ .

ಹ್ರೀಂಕಾರಮೇವ ಪರಮಂ ಶರಣಂ ಗತೇನ
ಪುಷ್ಪಾಂಜಲಿಶ್ಚರಣಯೋರಯಮಪ್ಯ ಕೀರ್ಣಃ .. 15..
ಶ್ರೀಂಕಾರಮಂತ್ರಕನಕಾಬ್ಜನಿವಾಸಶೀಲೇ
ಶ್ರೀರೂಪಧಾರಿಣಿ ಶಿವೋ ಶ್ರಿತಕಲ್ಪವಲ್ಲಿ .
ಶ್ರೀಮದ್ಗುಹಸ್ತುತಮಹಾವಿಭವೇ ಪುರೇಶಿ
ಪುಷ್ಪಾಂಜಲಿಶ್ಚರಣಯೋರಯಮಂಬ ಕೀರ್ಣಃ .. 16..
ಇತಿ ಶ್ರೀತ್ರಿಪುರಸುಂದರೀಪುಷ್ಪಾಂಜಲಿಸ್ತವಃ ಸಂಪೂರ್ಣಃ ..

